
O‘ZBEKISTON VA QOZOGISTONDA QAYTA
TIKLANUVCHI ENERGIYA MANBALARIDAN
FOYDALANISHNING HUQUQIY MASALALARI

ORCID: 0009-0005-8761-2767

Annotatsiya. Maqolada qayta tiklanuvchi energiya manbalaridan foydalanishning huquqiy bazasi
tahlili O‘zbekiston va Qozog‘iston misolida yoritib berildi. Shuningdek, so'nggi yillarda davlatimizda
mugqobil energiya manbalaridan foydalanishga o‘tishning huquqiy asoslari, iqtisodiyot va energetika
tizimidagi islohotlar, barqarorlikka erishish yo‘lidagi sa’y-harakatlari natijasida qabul qilinayotgan
normativ hujjatlar tasnifi keltirildi. Tadqiqot davomida Qozog‘istonda qayta tiklanuvchi manbalardan
foydalanishning huquqiy o‘zagi va hozirgi kundagi istigbollari, sohani rivojlantirish borasidagi
davlatlararo hamkorlikning huquqiy mezonlari o‘rganildi. Ekologik xavfsiz, yashil iqtisodiyotga
bosqichma-bosqich o'tish, ijtimoiy-igtisodiy rivojlanishga erishishda tiklanuvchi energiya manbalaridan
foydalanishning o‘rni beqiyosligi asoslandi. Muallif tomonidan bu borada qo‘shni mamlakatlar bilan
birga olib borilayotgan islohotlar natijasida soha rivoji uchun qabul qilingan qonun va qonunosti
hujjatlari, tiklanuvchi manbalardan energiya yaratish, saqlash va iste’molchilarga yetkazib berish
borasidagi istigbolli rejalar tahlil etildi. Xulosada jahon miqyosida antropogen iqlim o‘zgarishi
muammolarini hal etish va ekologik tanazzulning oldini olish uchun iqtisodiyotning asosiy qon tomiri
bo‘lgan energiyaning toza, yashil, tiklanuvchi manbalaridan foydalanish, tabiiy resurslardan oqilona
foydalanish bo'yicha takliflar soha ekspertlarining mulohazalari bilan asoslab berildi.

Kalit so‘zlar: tiklanuvchi, muqobil, energiya, yashil iqtisodiyot, ekologik toza, noan’anaviy, energiya
samaradorligi

ITPABOBBIE ACIIEKTbI UCI10/Ib30BAHHUA BO3OGHOBJ/JIAEMbIX UCTOYHUKOB
JHEPTUMH B Y3BEKHCTAHE U KABAXCTAHE

CaaukoBa Inna¢ppys Paaka6oBHa,
6a30BbIl JOKTOPAHT TalIKeHTCKOTO rOCy/1apCTBEHHOTO
IOPU/INYECKOr0 YHUBEPCUTETA

AHHOIHGUU}L B cmamve OCGQWéH aHa.aus npaeoeoﬁ 6a3bl UCNO/b308AHUSI B0306HOB/15EMbIX
UCMOYHUKO8 3Hepzuu Ha npumepe Y3bexucmana u Kazaxcmana. I'IpueeaeHbl npaeoesble 0CHOBbI
nepexoda K UCNO/1b3080dHUK A/1bMEpPHAMUBHbIX UCMOYHUKOB8 3Hepzuu 6 Hauwem zocydapcmee 8
nocsedHue ZOabl, pe¢iopMupoeaHu3 3KOHOMUKU U 3Hep2emuquKoi1 cucmemebul, K/IGCCUgﬁUK(IUUﬂ
HOpMAMUBHbIX AKMO6B, NpuHuUMdembvlX 6 pe3y/ibmame yCll./Il,lﬁ no docmudiceHury cmabuabHocmu. B

xode uccsnedosaHus 6bl1U U3yHeHbl hpasosast 6a3a U cospeMeHHble nepcnekmusbsl UCNO0/1b308aHUS
80300HO08/151eMblXx  pecypcos 8 KasaxcmaHe, npaeosble Kpumepuu Mmexnc20cydapcmeeHHO20
compydHuyecmsa 6 obaacmu passumusi ompacau. 0O60cHO8aHbl GecyeHHass poJib UCN0/1b308AHUS
B0300H08/151eMblX UCMOYHUKO8 3Hepauu 8 O0O0CMUMNCEeHUU COYUA/IbHO-IKOHOMUYECK020 pa3sumus U
nocmeneHHblll nepexod k 3Ko/102udecku 6e30nacHoll, 3e/€éHoll sKoHOMuUKe. B cesi3u ¢ smum asmopom
6bL1U NPOAHANUIUPOBAHbBI 30KOHOJamesbHble U NOJ30KOHHble aKmbl, NpuHamole 0451 pazsumusi
ompacau 8 pesysbmame NPo8ooUMbIX COBMECMHO C COCEJHUMU CMPAHAMU pePopM, nepcneKkmueHbsle
naaMbl no co30aHuilo, XpaHeHUul U nocmaske nompedumeasimM 3Hep2uu U3 B0300HO8/151eMblX
UCMoYHUKo8. B 3aksiioueHuu 6bl1u 060CHOBAHbI NPEdA0XHCeHUs N0 PaAYUOHAAbHOMY UCNO/Ab308AHUK
NpupodHbIX pecypcos, UCN016308AHUI0 IKOA02UHECKU YUCMDbLX, 3e/EHbLX, B0300H0B/15eMbIX UCMOYHUKO8
SHepauu, 18510 UWUXCSI OCHOBHbBIM PECYPCOM HCU3HEAesimeAbHOCMU SKOHOMUKU, 0151 peuweHUs1 Npo6.1embl
aHMpPON02eHHO20 U3MEHEeHUs KAuMama 8 MUupogoM macwmabe u npedomepaujeHust 3K0/02UYECKO20
Kpu3uca, 4¥mo co24acyemcs ¢ ce200HAWHUM MHEHUeM 0mpdac/1esblx 3KCNepmos.

Kalouesvle csn06a: 80306H08/51emas, a/1bMepHAMUBHAs, IJHepausi, 3eA6Hasi 3IKOHOMUKA,
9K0/102Uu4ecKU yucmas, HempaduyuoHHas, sHep203gphekmusHoCcmMb

LEGAL ASPECTS OF THE USE OF RENEWABLE ENERGY SOURCES
IN UZBEKISTAN AND KAZAKHSTAN

Sadikova Dilafruz Radjabovna,
Basic doctoral student of Tashkent State University of Law

Abstract. The article analyzes the legal framework for the use of renewable energy sources using
the example of Uzbekistan and Kazakhstan. A classification of regulatory documents adopted as a result
of reforms in the economy and energy system, efforts to achieve stability, and the legal framework for
the transition to alternative energy sources in our country in recent years has also been presented. The
study examined the legal basis and current prospects for the use of renewable resources in Kazakhstan,
as well as the legal criteria for interstate cooperation in the field of development. The role of using
renewable energy sources in achieving a phased transition to an environmentally safe, green economy
and socio-economic development is unparalleled. The author analyzed the laws and regulations adopted
for the development of the industry as a result of reforms carried out jointly with neighboring countries,
as well as promising plans for the production, storage, and supply of energy from renewable sources to
consumers. In the conclusion, the proposals on the use of clean, green, renewable energy sources and the
rational use of natural resources, which are the main blood vessel of the economy, to solve the problems
of anthropogenic climate change on a global scale and prevent ecological degradation are based on the
opinions of industry experts.

Keywords: renewable, alternative, energy, green economy, environmentally friendly, unconventional,
energy efficiency

Kirish gan zararli gazlarning miqdorini kamaytirish

Bugungi kunda energiya tejamkorligini oshi- asnosida ekotizimga yetkazilayotgan zararni
rish, ekologik toza, noan’anaviy, muqobil - qay- sezilarli darajada kamaytirish imkonini bera-
ta tiklanuvchi energiya manbalaridan foyda- di. Shu bois dunyo miqyosida iqtisodiyotning
lanish ko‘lamini yanada kengaytirish tobo- turli sohalarida yashil energiya manbalari-
ra dolzarb ahamiyat kasb etmoqda. Chunki dan foydalanishga katta e’tibor qaratilyapti.
tiklanuvchi energiya manbalaridan unumli So‘nggi yillarda respublikamizning sanoat
foydalanish yerosti boyliklari va zaxiralarini tarmogqlariga yashil iqtisodiyot tizimini joriy
tejash barobarida atmosferaga chiqarilayot- qilish, ijtimoiy sohada energiya samaradorli-

gini oshirish va tiklanuvchi energiya manba-
laridan foydalanishni kengaytirish, innovat-
sion taraqqiyotni jadallashtirish, tabiiy re-
surslardan oqilona foydalanish bo‘yicha keng
ko‘lamli ishlar amalga oshirilmoqda.

Tajribalar shuni ko‘rsatmoqdaki, ya-
gin kelajakda davlatlarning barqaror rivoj-
lanishi energetika tarmog‘ida qayta tikla-
nuvchi energiya manbalaridan foydalanish
salmog'iga uzviy bog‘liqdir. Tiklanuvchi ener-
giya manbalarda - organik chiqindilar (hay-
vonlar ekskrementlari, maishiy chiqindilar,
qishloq va o‘rmon xo‘jaliklari o‘simlik qoldig-
lari va shahar oqova suvlaridan foydalanish
tufayli olinadigan energiya), daryolar, suv
omborlari va irrigatsiya kanallarining gidro-
energetika salohiyati, quyosh, shamol energi-
yasi, suvning ko‘tarilishi va okean to‘lginlari
energiyasi, geotermal energiya, energiyaning
mugqobil turlarida oz ifodasini topgan. Na-
zariy jihatdan olib qaralganda tiklanadigan
energiya manbalari ulardan keng ko‘lamda
foydalanish, birinchi navbatda, antropogen
iglim o‘zgarishining oldini olishi bilan katta
imkoniyatlar yaratadi. Ammo ulardan foyda-
lanish bilan bog‘liq moliyaviy-iqtisodiy xa-
rajatlar, bunday energiyani ishlab chiqarish
uchun bajarilishi lozim bo‘lgan shartlar mam-
lakatlar oldiga katta iqtisodiy, huquqiy, insti-
tutsional islohotlarni amalga oshirish vazifa-
sini qo‘ymoqda.

O‘zbekiston va Qozog'iston Markaziy
Osiyodagi ikkita yirik davlat bo‘lib, mintaqa-
ning iqtisodiy va ijtimoiy siyosatida muhim
rol o‘ynaydi. Har ikki mamlakatning qayta
tiklanuvchi energiya borasidagi pozitsiyasiga
nazar tashlaydigan bo‘lsak, quyidagi asosiy
omillarni ko‘rishimiz mumkin:

— O‘zbekiston so‘nggi yillarda yangi
energetika sanoatini rivojlantirish maqsadi-
da xalqgaro tashkilotlar va moliyaviy institut-
lar bilan hamkorlik aloqgalarini yo‘lga qo‘ydi.
Respublikada yashil texnologiyalarni rivoj-
lantirish maqsadida xorijiy investitsiyalarni
jalb gilinmoqda. Xususan, O‘zbekiston huku-
mati mamlakatning umumiy energetika soha-

sida 2030-yilga qadar gayta tiklanuvchi ener-
giya manbalari ulushini 25 foizga oshirishni
rejalashtirgan. Mamlakatning yashil energiya
borasidagi siyosati energiya resurslarini di-
versifikatsiya qilish hamda yashil iqtisodiyot-
ga o'tishda energetika xavfsizligi va ekologik
barqarorlikka erishishga qaratilgan.

— Qozog'iston geografik joylashuviga
ko‘ra mintaqadagi eng katta davlat bo'lib,
toza energiya yaratish va foydalanish borasi-
da ulkan ishlarni amalga oshirmoqda. Dunyo-
dagi eng katta uran qazib oluvchi mamlakat-
lardan biri bo‘lgan qo‘shni respublika neft,
gaz hamda ko‘mir konlariga ham boydir.
Shunday bo‘lishiga qaramay, Qozog'iston
mavjud energiya resurslarini diversifikatsiya
qilishni maqgsad qilib, 2050-yilga qadar elektr
energiyasining 50 foizini qayta tiklanuv-
chi manbalar hisobiga oshirishni rejalash-
tirgan. Xususan, ushbu magqgsadlar yo‘lida
Qozog'iston xalqaro aloqalarda mintaqaviy
integratsiya va iqtisodiy hamkorlikni rivoj-
lantirishga alohida e’tibor garatmoqda.

O’zbekiston va Qozog‘istonning qayta tik-
lanuvchi energiya siyosatidagi pozitsiyalari
o‘zaro hamkorlik, innovatsion loyihalarni ri-
vojlantirish va mavjud mintaqaviy salohiyat-
ni to‘liq ishga solish orqali mintaqadagi umu-
miy barqarorlik va energetika xavfsizligini
ta’'minlashni nazarda tutadi.

O‘zbekiston soha rivoji uchun texnologik
yangiliklarni ko‘paytirish, investitsiyalar, xo-
rijiy sarmoyalar va mahalliy rag‘batlantirish
siyosatini amalga oshirayotgan bo’lsa,
Qozog'iston xalgaro hamkorlik va auksionlar
tizimi orqali tiklanuvchi energetikani rivoj-
lantirmoqda.

Material va metodlar

Maqgolada qayta tiklanuvchi energiya
manbalarining asosan  O‘zbekiston va
Qozog'iston davlatlari miqyosidagi qonunchi-
lik bazalari, o’zaro hamkorlik doirasida gabul
qilingan kelishuvlar, kelajakdagi istigbolli re-
jalar tahlili yoritib berilgan.

Mavzuni o‘rganish va tadqiq qilish asno-
sida:

1. Milliy qonunchilikda mavjud qayta tik-
lanuvchi energiya manbalaridan foydalanish-
ning xuquqiy asoslarini o‘rganib chiqgishga
imkon beradigan emperik metod;

2. Qo‘shni mamlakatlar qonunchiligidagi
gayta tiklanuvchi energiyadan foydalanish-
ning huquqiy asoslarini, nazariya va amali-
yotdagi tajribalarini o‘rganib chiqish imkoni-
yatini beradigan tarixiy metod;

3. O‘zaro mavjud elementlar majmui sifa-
tida milliy va xalgaro qonunchilikda mavjud
gonunlarni giyoslash metodlaridan foydala-
nildi.

Tadqiqot natijalari

Qayta tiklanuvchi energiya sohasi rivoji
mamlakatning geografik joylashuvi, tabiiy re-
surslar mavjudligi va moliyaviy imkoniyatla-
riga bog'liq. Ya'’ni mazkur yo‘nalishda hamma
bir xil imkoniyatga ega emas. Masalan, dunyo
miqyosida olib qaraydigan bo‘lsak, Islandiya
geotermal - yer bagridagi issiglikdan foyda-
lanish borasida keng salohiyatga ega, Italiya
va Ispaniyada quyosh energiyasi bo‘yicha us-
tunlik mavjud. Daniya, Niderlandiya va Ger-
maniya shamol energiyasidan foydalanish
bo‘yicha Yevropa Ittifogida yetakchilik giladi.
AQSh, Xitoy, Yaponiya kabi davlatlar esa qu-
yosh, shamol va suv energetikasini strategik
yo‘nalish deb belgilagan. Zero, tiklanuvchi
energiya dunyo miqyosida ekologik tanazzul-
ning oldini olish, insoniyat uchun toza atmos-
fera havosi, sof va xavfsiz tabiiy muhitni asrab
golish, Yer yuzida mavjud fauna va florani ke-
lajak avlodga butunligicha yetkazishda, shu
bilan birga, mamlakatlarning iqtisodiy rivoj-
lanishini qo‘llab-quvvatlovchi omil bo‘lib qol-
moqda. Buni 2015-yil 25-sentabrda BMT to-
monidan e’lon qilingan “Barqaror rivojlanish
magsadlari’ning dunyodagi iqtisodiy, ijtimoiy
va ekologik vaziyatni har tomonlama yaxshi-
lash orqali butun insoniyatning turmush tar-
zi hamda farovonligini oshirishga, adolatli va
barqaror jamiyat qurishga garatilgan global
chaqirig‘i misolida ko‘rishimiz mumkin [1].

Yashil energetikani Qozog'iston miso-
lida ko‘radigan bo‘lsak, qayta tiklanuvchi

YURISPRUDENSIYA

energetikani rivojlantirish va foydalanishni
rag'batlantirish uchun keng huquqiy asoslar
yaratilmoqda. Normativ hujjatlar asosan soha
rivoji uchun mahalliy va xorijiy sarmoyalar-
ni jalb qilish, barqaror energetika tizimini
ta’'minlash va xalqaro ekologik standartlarga
moslashishga qaratilgan. Albatta, noan’anaviy
energiyaga o‘tishda muammolar ham mav-
jud bo‘lib, Qozog‘iston ularni hal qilish va qo-
nunchilikni yanada takomillashtirish orqali
Markaziy Osiyo davlatlari orasida yetakchi
bo‘lmoqda.

O‘zbekiston ham o‘zining geografik joy-
lashuvi va iglim sharoitiga ko‘ra tiklanuvchi
energiya manbalarini yaratish va rivojlanti-
rish borasida ulkan salohiyatga ega. Davla-
timiz tomonidan olib borilayotgan strategik
islohotlar va loyihalar orqali mamlakatda
energiya xavfsizligiga erishish, mavjud eko-
logik muammolarni hal etish va yashil iqtiso-
diyotga o‘tishda bosqichma-bosqich odimlab,
ildamlab borish magsadlari amalga oshiril-
mogqda. Bu yo‘lda yuzaga kelayotgan muam-
molar hamda ularning huquqiy yechimlarini
gonunchilik nuqtayi nazaridan ko‘rib chigsak
va tahlil qilsak.

Tadqiqot natijalari tahlili

Qayta tiklanuvchi energiya manbalarini
yaratish, aholiga yetkazib berish, sotish va
sotib olish, atrof-mubhit bilan bog‘liqlik masa-
lalari bugungi kunda o‘ta dolzarb masaladir.
Shu sababli, mavzuning igtisodiy, huquqiy va
ijtimoiy jihatlari ko‘plab xorijiy hamda ma-
halliy olimlar, davlat arboblari, soha vakillari
tomonidan o‘rganilgan, hozirgi kunda ham
ko‘rib chigilmoqda.

Xususan, quyosh energiyasining texnik sa-
lohiyatini baholash, ya'ni quyosh fotoelektr
stansiyalarining ko‘rsatkichlarini o‘rganish
va  prognozlash bo‘yicha N.R. Avezova,
N.A. Matchanov, E.Y. Raximov, M.X. Xakimov,
N.N. Dalmuradova, M.X. Dehqonovalar ilmiy
tadqiqotlar olib borishgan.

T.I. Andreyenko, S.V. Kiselyova, Y.Y. Ra-
fikovalar esa bioenergiyani rivojlantirish
uchun resurs bazasini mintaqaviy baholash-

ning uslubiy yondashuvlarini ishlab chiqqan-
lar. Ushbu baholash sxemasi o‘simlik va chor-
vachilik chiqgindilarining yalpi hamda texnik
energiya salohiyatini ketma-ket hisoblashni
nazarda tutadi.

V.F. Popondopulo energetika huquqi va
energetika qonunchiligi masalalarini, ener-
getik munosabatlarni energiya ishlab chiqa-
rish, uzatish va iste’'mol qilish, shu jumladan,
elektr energiyasi va uning boshqa turlari bi-
lan bog'liq munosabatlar sifatida o‘rgangan.
0.A. Gorodov esa energetika huquqi predmeti
sohasining asosiy yo‘nalishi - energetika so-
hasida rivojlanayotgan ijtimoiy munosabat-
larni o‘rganib, energiya resurslari, energiya
turlarini ishlab chiqarish, uzatish va foyda-
lanish, energiyani ishlab chiqarish va ular-
dan foydalanish bilan bog‘liq holda paydo
bo‘ladigan boshga munosabatlar, sarmoya
kiritish, ekologik talablar va xavfsizlikni
ta’'minlash bilan bog‘liq boshqa masalalarni
tadqiq etgan.

Qayta tiklanuvchi - muqobil energiya
manbalaridan foydalanish huquqi masalalari-
ga bag‘ishlangan ilmiy izlanishlarida respub-
likamiz olimlari J.T. Xolmo‘minov, O0.X. Nar-
zullayev, Sh.X. Fayziyev, Y.A. Jurayev, M. Mir-
zaabdullayeva, N.Sh. Rajabov, D.M. Umarov,
G.Sh. Uzakova, D. Mahkamovlar energetika
huquqgini huqugning muhim instituti sifati-
da yoritganlar. Ular oz ishlarida energetika
gonunchiligi normalari bilan tartibga soli-
nadigan munosabatlar doirasini, xususan,
an’anaviy va muqobil energiya manbalari,
energiya resurslarini qidirish, qazib olish,
ishlab chiqarish, qayta ishlash, yetkazib be-
rish, saqlash, tashish bilan bog‘liq holda yuza-
ga keladigan huquqiy munosabatlar tahlilini
o‘rganganlar.

Hech kimga sir emas, ayni vaqgtda mam-
lakatimizda elektr energiyasiga talab yildan
yilga o‘sib bormoqda. Hisob-kitoblarga ko‘ra,
Ozbekistonda bir yilda 10 mlrd dollarlik
elektr va gaz iste'mol qilinadi. Shuningdek,
bugungi kunda 2-3 mlrd kilovatt soat elektr
energiyasiga qo‘shimcha talab ham mavjud.

Kelgusi besh yilda bu ehtiyoj ikki barobarga
yoki qo‘shimcha 10 mlrd kilovatt soatga oshi-
shi kutilmoqda [2].

Statistik ma’lumotlarga ko‘ra, O‘zbekiston
MDH davlatlari orasida elektr energiyasi ish-
lab chiqarish hajmi bo‘yicha Rossiya, Ukrai-
na va Qozog'istondan keyin 4-o‘rinni egal-
laydi. Shu bilan birga, O‘zbekiston Marka-
ziy Osiyoda o‘zaro bog'lig energiya tizimida
o‘rnatilgan quvvatlarning taxminan 50 foiziga
egalik qiladi [3]. Ushbu ko‘rsatkich mamla-
katimiz igtisodiyoti jadal o‘sayotgani hamda
aholining yashash sharoitlari tezroq yaxshi-
lanayotganidan dalolat beradi. Ya'ni oilaning
daromadi oshsa, maishiy texnikalar va far-
zandi uchun kompyuter sotib oladi, har bir
xonaga sovutgich va gandil o‘rnatadi. Bular-
ning barchasi elektr energiya iste’'molida o'z
aksini topadi.

Jumladan, O‘zbekiston Respublikasi Pre-
zidentining 2017-yil 26-mayda qabul qilin-
gan “2017-2021-yillarda qayta tiklanuvchi
energetikani yanada rivojlantirish, iqtisodi-
yot tarmogqlari va ijtimoiy sohada energiya
samaradorligini  oshirish  chora-tadbirlari
dasturi to‘g'risida”gi PQ-3012-sonli qarorida
gayta tiklanuvchi, muqobil energiya manba-
larini shakllantirish va ulardan foydalanish-
ning huquqiy asoslari yoritib berilgan.

Aynigsa, O‘zbekiston Respublikasining
“Qayta tiklanuvchi energiya bo‘yicha xalqaro
agentlik ustavini (BONN, 2009-yil 26-yanvar)
ratifikatsiya qilish haqida”gi Qonunining qa-
bul qilinishi yashil energiyaga o‘tishning iq-
tisodiy-ijtimoiy hamda huquqiy rivojlanishi
uchun turtki bo‘ldi.

Vazirlar Mahkamasining “Fotoelektr stan-
siyalarini tashkil etish uchun qayta tiklanuv-
chi energiya manbalarini rivojlantirish va
xususiy investitsiyalarni jalb qilish chora-
tadbirlari to‘g‘risida”gi 633-sonli garori res-
publikamizda yashil energiya manbalarining
umumiy hududiy va texnik salohiyatini baho-
lash bo‘yicha olib borilayotgan ko‘plab tadqi-
qotlar, tabiat resurslari berayotgan imkoni-
yatlar mamlakatning yaqin va olis hududla-

rida yetarli ekanligi, ekologik toza va texnik
xavfsizligi, energiyaga bo‘lgan talabni qondi-
rish hajmi, mamlakatda mavjud energiyaga
bo‘lgan ehtiyoj, energiya resurslaridan foyda-
lanish strategiyasini uzoq va yaqin istigbolga
mo‘ljallab tubdan qayta ko‘rib chiqish lozim-
ligini belgilab berdi.

O‘zbekiston Respublikasining “Qayta tik-
lanuvchi energiya manbalaridan foydalanish
to‘grisida”gi Qonuni yashil energiya manbala-
ridan foydalanish sohasidagi munosabatlarni
huquqiy tartibga soluvchi asos bo‘ldi. Zero, qo-
nunning 2-moddasida: “Qayta tiklanuvchi ener-
giya manbalaridan foydalanish to‘grisidagi
gonunchilik ushbu qonun va boshga qonun-
chilik hujjatlaridan iboratdir”, - deb gayd etil-
gan. Ushbu qonun muqobil energiya man-
balarining asosiy tushunchalari, foydalanish
sohasini tartibga solish, davlat siyosatining
asosiy yo'nalishlari, sohada davlat boshqa-
ruvi va vakolatlari, sohadagi maxsus vako-
latli davlat organlari va ularning foydalanish
sohasidagi vakolatlari, sohaning ilmiy-tex-
nikaviy va innovatsion ta’'minoti, ishlab chi-
qaruchilarning huquqi va majburiyatlari, so-
hani davlat tomonidan qo‘llab-quvvatlash va
rag'batlantirish, taqdim etilayotgan imtiyoz-
lar va preferensiyalar, sohani standartlashti-
rish va muvofiglashtirish hamda javobgarlik
masalalari belgilab berilgan.

Keyingi muhim hujjat O‘zbekiston Res-
publikasi Prezidentining PQ-4422-sonli “Ig-
tisodiyot tarmogqlari va ijtimoiy sohaning
energiya smaradorligini oshirish, energiya
tejovchi texnoligiyalarni joriy etish va qayta
tiklanuvchi energiya manbalarini rivojlanti-
rishning tezkor chora-tadbirlari to‘g'risida”gi
qarori bo‘ldi. Unda iqtisodiyot tarmoglari va
ijjtimoiy sohaning energiya samaradoriligini
oshirish, energiya tejovchi texnologiyalar va
qayta tiklanuvchi energiya manbalarini keng
ko‘lamda joriy etish masalalari ko‘rib chiqilib,
xalgaro tajribaga tayangan holda an’anaviy
energetika resurslaridan tejamkorlik bilan
samarali foydalanishni ta’'minlash magsadida
qayta tiklanuvchi energiya manbalarini rivoj-

lantirishning magqgsadli parametrlari va yo‘l
xaritasi shakllantirilgan. Ushbu harakatlar oz
navbatida iqtisodiyot tarmoglari va ijtimoiy
sohaning energiya sarfi hajmini keskin ka-
maytirish borasidagi ishlarni kompleks tash-
kil etish, shuningdek, yoqilg‘i-energetika re-
surslaridan oqilona va samarali foydalanishni
ta’'minlashni yo‘lga qo‘yadi.

Mamlakatda yashil energiyaga o‘tish eko-
logik xavfsiz va toza bo‘lishi darkor, bu bo-
rada esa 2019-yil 30-oktabrda O‘zbekiston
Respublikasi Prezidentining “2030-yilgacha
bo‘lgan davrda O‘zbekiston Respublikasining
atrof-muhitni muhofaza qilish konsepsiyasini
tasdiqlash to‘grisida”gi PF-5863-sonli Far-
moni e’lon qilindi. Unda atmosfera havosiga
chigarilayotgan zararli gazlarni kamaytirish
magsadida elektr energiyasi ishlab chiqara-
digan quvvatlarning umumiy tarkibida qay-
ta tiklanadigan muqobil manbalar ulushini
ko‘paytirish, inshootlarning energiya sama-
radorligini oshirish chora-tadbirlari, past
uglerodli texnologiyalardan (issiglik nasos-
lari, qayta tiklanadigan energiya manbala-
ri) foydalanishni rag'batlantirish; transport
vositalarini elektr quvvatiga yoki muqobil
yoqilg‘iga o‘tkazish, yoqilgining “Yevro-6”
ekologik toifadagi standartlarini qabul qilish
kabi atrof-muhit muhofazasi bo‘yicha ustuvor
yo‘nalishlar belgilab berilgan.

Qolaversa, respublikamizda yashil iq-
tisodiyotga o'‘tishni jadallashtirish maqgsa-
dida O’zbekiston Respublikasi Prezidenti-
ning 2022-yilda 28-yanvarda qabul qilingan
PF-60-sonli “2022-2026-yillarga mo‘ljallan-
gan Yangi O‘zbekistonning Taraqqiyot stra-
tegiyasi to‘g'risida”’gi Farmonida energiya
resurslari va tabiiy gaz bozorlarining ijtimoiy
himoya kafolatlarini belgilagan holda erkin-
lashtirib, soha rivoji uchun xususiy inves-
tisiyalarni keng jalb qilish masalasi alohida
ta’kidlab o‘tilgan. Taraqqiyot strategiyasidagi
iqtisodiyotni elektr energiyasi bilan uzluksiz
ta’'minlash maqgsadida iqtisodiyotda energiya
samaradorligini 20 foizga oshirish, 2026-yil-
ga kelib elektr energiyasi ishlab chigarish

ko‘rsatkichini qo‘shimcha 30 mlrd kilovatt
soatga oshirib, jami 100 mlrd kilovatt soatga
yetkazish vazifalari qo‘yilgan.

O‘zbekiston Respublikasi Vazirlar Mah-
kamasining 83-sonli “2030-yilgacha bo‘lgan
davrda barqaror rivojlanish sohasidagi milliy
magqsad va vazifalarni amalga oshirishni ja-
dallashtirish bo‘yicha qo‘shimcha chora-tad-
birlar to‘g‘risida”gi qarori zamirida BMTning
Barqaror rivojlanish dasturida belgilangan
ustuvor magqsadlari milliyllashtirildi. Xusu-
san, dasturning 7-magqsadi arzon, ishonchli,
barqaror va zamonaviy energiya manbala-
ridan barcha uchun umumfoydalanish im-
konini ta’'minlashga qaratilgan bo‘lib, unda
2030-yilgacha jahon energetika muvozana-
tida qayta tiklanuvchi manbalardan olina-
digan energiya ulushini sezilarli darajada
ko‘paytirish, energiya samaradorligini ku-
chaytirish bo‘yicha ko‘rsatkichni ikki bara-
varga oshirish hamda zamonaviy va barqaror
energiya bilan ta’'minlash uchun infratuzilma-
ni kengaytirish, texnologiyalarni modernizat-
siya qilish ishlari ko‘zda tutilgan.

O‘zbekiston Respublikasi Prezidentining
“Energiya tejovchi texnologiyalarni joriy
qilish va kichik quvvatli qayta tiklanuvchi
energiya manbalarini rivojlantirish bo‘yicha
qo‘shimcha chora-tadbirlar to‘grisida”gi
PF-220-son Farmoni qabul qilinishi sohada
energiya tejovchi texnologiyalarni joriy etish
hamda kichik quvvatli energiya manbalarini
rivojlantirish jarayonini jadallashtirdi. Far-
monda quyosh, shamol va quyosh suv isitish
qurilmalarini o‘rnatganlik uchun kompen-
satsiya miqdorlari belgilandi. Quvvati 500
Kvtgacha bo‘lgan mikro gidroelektr stansiya-
larni qurish uchun taklif etilayotgan loyihalar
ro‘yxati, biznes loyihalarni moliyalashtirish
sxemasi, energiya samaradorligi quyi “D” va
undan past toifadagi maishiy elektr priborla-
rining taqiqlangan ro‘yxati shakllantirildi.

Mamlakat rahbarining “2023-yilda qayta
tiklanuvchi energiya manbalarini va energiya
tejovchi texnologiyalarni joriy etishni ja-
dallashtirish chora-tadbirlari to‘grisida”gi

2024-YIL 6-SON

ISSN: Z181-1338 VOLUME 4 / ISSUE B / 2024

PQ-57-son qarorida soha rivoji uchun ya-
qin kelajakdagi rejalar, amaliy ishlar dasturi
va yo'l xaritalari oz aksini topdi. Jumladan:
2023-yilda qurilishi rejalashtirilgan davlat
xususiy sherikchilik shaklidagi yirik quyosh
va shamol elektr stansiyalari loyihalari va
ularni elektr uzatish tarmoglariga ulash lo-
yihalarining manzilli ro‘yxati; Ijtimoiy soha
obyektlari, davlat idoralari, tadbirkorlar-
ning bino va inshootlari va aholi xonadon-
larida qayta tiklanuvchi energiya manbalari
qurilmalarini o‘rnatish ish rejalari belgilab
qo‘yilgan.

O‘zbekiston Respublikasi Energetika va-
zirligining bergan rasmiy ma’lumotiga ko‘ra,
2024-yil Ozbekistonda qayta tiklanuvchi
energiya manbalarining (quyosh va sha-
mol) ulushini elektr energiyasi ishlab chi-
garish umumiy hajmida 18 foizga yetkazish
rejalashtirilgan edi. Xususan, 2030-yilga-
cha 25 GVt quvvatga ega shamol va quyosh
elektr stansiyalarining ishlashi hisobiga
mamlakat umumiy energiya balansining 40
foizini tashkil etishi kutilmoqda. Vazirlik hi-
sobotiga ko‘ra, 2024-yilning birinchi yarmi-
da quyosh va shamol elektr stansiyalari 1
mlrd 600 mln kVt soat, gidroelektr stansiya-
lari esa 4,1 mlrd kVt soat, jami 5,7 mlrd kVt
soat elektr energiyasi ishlab chigardi. Qayta
tiklanuvchi energiya ulushining ortishi hiso-
biga 1mlrd 727 ming kub metr tabiiy gaz te-
jalishiga erishildi. Atmosfera havosiga 2 min
400 ming tonnaga yaqin zararli gazlar chiqi-
shining oldi olindi [4].

Markaziy Osiyoning eng yirik davla-
ti bo‘lgan Qozog'istonda qayta tiklanadigan
energetikani rivojlantirish uchun barcha
shart-sharoit mavjud va buni respublika al-
lagachon tushunib yetgan. Qozog'istonda
2009-yilda “Qayta tiklanadigan energiya lo-
yihalarini rivojlantirishni qo‘llab-quvvatlash
to‘grisida”’gi qonun qabul qilingan edi.
Qozog'istonda birinchi shamol elektr stan-
siyasi 12 yil avval qurilgan. 2013-yilda esa
respublikada yashil iqtisodiyotga o‘tish kon-
sepsiyasi qabul qilindi. Ushbu qonun hujjat-

larining qabul qilinishi oz navbatida mamla-
katda muqobil energiya manbalarini yaratish
sohasining qonuniy asosi bo‘lib xizmat qildi.

Qozog'iston juda arzon ko‘mirning katta
zaxiralariga ega, bu borada u energetika sek-
torining katta qismini (elektr energiyasining
70 foizigacha) egallaydi. Ammo 2060-yilga
borib, mamlakat hukumati ko‘mirga qaram-
likni bosqichma-bosqich kamaytirish or-
qali uglerod neytralligiga erishish niyatida:
2030-yilga borib Qozog‘iston energiya balan-
sida ko‘mir ishlab chiqarish ulushini 40 foiz-
gacha kamaytirish rejalashtirilgan. Xuddi shu
yilga borib muqobil energiya ulushini hozirgi
3 foizdan 15 foizga, 2050-yilgacha esa 50 fo-
izga yetkazish vazifasi qo‘yilgan.

Mamlakat energetika balansida gidro-
energetika RESlar orasida yetakchi bo‘lsa-da,
Qozog‘istonning quyosh energiyasi bo‘yicha
salohiyati mintaqada eng yuqori hisoblana-
di. Shamol energetikasini rivojlantirish is-
tigbollari ham yuqori. Mamlakatda bioener-
getika sekinroq rivojlanmoqda. Qozog‘iston
ham “yashil” vodorod ishlab chiqarish is-
tigbollarini ko‘rib chigmoqda. O‘tgan yili
Qozog‘istonda umumiy quvvati 385 MVt
bo‘lgan 12 ta qayta tiklanuvchi energiya ob-
yekti foydalanishga topshirilgan bo‘lsa, jo-
riy yilda 15 ta obyektni ishga tushirish reja-
lashtirilgan. Bu oz samarasini bermoqda:
2022-yilda qayta tiklanadigan energiya man-
balarining elektr energiyasi ishlab chiqarish-
dagi ulushi 20 foizga oshdi. Shuningdek, BAA-
ning Masdar kompaniyasi Qozog'‘istonda yirik
shamol elektr stansiyasini qurishi ma’lum,
biroq qurilish yaqin - 2025-yilda boshlanadi.

Yuqorida ta’kidlab o‘tganimizdek,
2009-yilda Qozog'istonda “Qayta tiklana-
digan energiya manbalaridan foydalanish-
ni qo‘llab-quvvatlash to‘g'risida”’gi qonun
qabul qilingan [5]. Bu mexanizmni hayotga
joriy etish uchun 2017-yilda o‘zgartirilgan
kimoshdi savdosi uchun belgilangan tariflar
joriy etildi. Iqtisodiyotda gazib olinadigan
yoqilg‘ining ulushini kamaytirish bilan bir
qatorda, yashil energiyaga o‘tish ko‘lamini

kengaytirish rejalashtirilgan. Xususan, ko‘mir
energetika tarmog'ining 70 foizdan ortig‘ini
tashkil etadi. Qozog'iston hukumati elektr
energiyasi ishlab chigarishda qayta tiklanadi-
gan energiya ulushini 2030-yilgacha 30 foiz-
ga oshirishga, 2050-yilga borib esa 50 foizga-
cha oshirishni rejalashtirgan.

Jumladan, 2024 yilda mamalakatda umu-
miy quvvati 34,75 MVt bo‘lgan uchta yangi
obyekt foydalanishga topshirildi. Yil oxiriga-
cha umumiy quvvati 128,4 MVt bo‘lgan yana
beshta obyekt qurilishi yakunlanishi kutil-
moqda, bu esa mamlakatning yashil energiya
salohiyatini yanada mustahkamlaydi. Bugun-
gi kunda Qozog’istonda umumiy o‘natilgan
quvvati 2903,7 MVt bo‘lgan 148 ta QTEM ob-
yekti faoliyat ko‘rsatmoqda. Ushbu obyekt-
lar uglerod izini kamaytirishda muhim rol
o‘ynaydi va mamlakatning energiya tizimini
ekologik toza va barqaror energiya bilan ta’-
minlaydi [6].

Qozog‘iston Markaziy Osiyoda mu-
qgobil energiya manbalari auksionlarini
o‘tkazuvchi birinchi davlat bo‘ldi. Auksi-
on raqobatni ragbatlantiradi, bu esa ta-
riflarning pasayishiga olib keladi, masa-
lan, 2018-2019-yillarda  investisiyalarni
jalb qilish maqgsadida o‘tkazilgan auksion-
da yirik xalgaro banklar (masalan, YTTB,
OTB) va xalqaro xususiy kompaniyalar,
jumladan, 12 mamlakat: Qozog'iston, Ros-
siya, Xitoy, Turkiya, Niderlandiya, Fransi-
ya, Birlashgan Arab Amirliklari, Bolgariya,
Italiya, Germaniya, Malayziya va Ispaniya-
dan 145 ta kompaniya ishtirok etdi [7].
Shu vaqtga qadar ikki yil davomida 28 ta auk-
sion o‘tkazildi, auksionda muvaffaqiyatli so-
tilgan umumiy quvvat 1070,82 MVtni tashkil
etdi, jumladan, shamol energiyasi - 609,84
MVt, quyosh energiyasi - 356,5 MVt, kichik
gidroenergetika - 89,08 MVt va bioenergeti-
ka - 15,4 MVt186. Shuningdek, bu Markaziy
Osiyoda energetika sohasiga xalqaro qiziqish-
ning ortishiga ham yordam berdi.

Otgan yili Qozog'istonda yashil elektr
energiyasining ulushi umumiy ishlab chiqa-

rishning 5,92 foizini tashkil etdi. 2023-yil
yakuniga ko‘ra, umumiy o‘rnatilgan quvvati
495,57 megavatt (MVt) bo‘lgan 16 ta qayta
tiklanuvchi energiya manbalari obyekti foy-
dalanishga topshirildi.

Ayni paytda Qozog‘istonda o‘rnatilgan
quvvati 2903,54 MVt bo‘lgan 147 ta qay-
ta tiklanuvchi energiya obyektlari mavjud:
59 ta shamol elektr stansiyasi, 46 ta quyosh
elektr stansiyasi, 39 ta GES va uchta biogaz
elektr stansiyasi. 2027-yilgacha qayta tikla-
nadigan energiya manbalari bo‘yicha 599,85
MVt quvvatga ega 25 ta loyihani ishga tushi-
rish rejalashtirilgan. Yuqorida qayd etilgani-
dek, Qozog'iston qayta tiklanadigan energiya
manbalari quvvatini 2030-yilga borib jami
energiya ta’'minotining 15 foiziga, 2050-yil-
gacha esa 50 foizga oshirishni rejalashtir-
mogqda [8].

Xulosalar

Mamlakatimizda sohani rivojlantirishga
bog‘liq qator qgiyinchiliklar va to‘siq bo‘luvchi
omillarni bartaraf etish, mavjud qulayliklar-
dan samarali foydalanish birlamchi energiya
iste’'molida qayta tiklanuvchi energiya man-
balari ulushining oshishiga olib keladi. Bun-
da qayta tiklanuvchi energiya manbalaridan
foydalanishni rag‘batlantirishning iqtisodiy
mexanizmlari joriy qilinishi respublikamiz-
da ushbu zamonaviy, toza, yashil energeti-
ka tarmog‘ining rivojlanishiga katta turtki
bo‘lmoqda.

Muqobil energiya manabalarini yaratish
va qo‘llash borasida amalga oshirilishi ke-
rak bo‘lgan ishlar ko‘p. Qayta tiklanadigan
energiya manbalaridan foydalanish sohasi
asta-sekin rivojlanmoqda va kelajakda uning

samaradorligini oshirish, ekologik jihatdan
yanada xavfsizligini ta’'minlash uchun kat-
ta miqdorda sarf-xarajatlar, ilmiy izlanish-
lar talab etiladi. Bugungi kunda tiklanuvchi
energiya manbalaridan foydalanishning aso-
siy muammolaridan biri olingan energiyani
saglash va uzatish hisoblanadi.

Quyida ikki davlat uchun qayta tiklanuv-
chi energetikaga o‘tish istigbollari yuzasidan
tavsiyalarni keltirib o‘tamiz:

— Parij kelishuviga muvofiq, davlatlar
olgan majburiyatlarni amalga oshirihni jadal-
lashtirish magsadida rag‘batlantiruvchi cho-
ralarni qo‘llash va asoslarni qonunchilikda
aks ettirish;

— soha rivoji uchun yangi texnologiya-
larni joriy qilish orqali hududiy energiya eks-
portini yo‘lga qo‘yish;

— atrof-muhitni muhofaza qilish bo'-
yicha xalgaro moliya institutlari bilan yaqin
hamkorlik qilish.

Tabiatda siyosiy chegaralar bo‘lmagani
kabi, barqaror rivojlanishga bosqichma-bos-
qich erishish jarayonida qo‘shni mamlakat-
larning o‘zaro hamkorligi muhim o‘rin tutadi.
Qozog'iston va O‘zbekiston Markaziy Osiyo-
ning yetakchi mamlakatlari sifatida qayta
tiklanuvchi energiya manbalarini yaratish,
ishlab chiqarish va iste’'molchilarga yetkazish
borasidagi hamkorlik ishlarini olib borishlari
ikkala tomon uchun ham yashil iqtisodiyotga
o‘tishda foydadan xoli bo‘lmaydi. Aynigsa, so-
biq sovet mamlakatlarining huquqiy asoslari
va qonuniy o‘zaklari uyqashligini hisobga ol-
sak, soha rivoji uchun o‘zaro manfaatli keli-
shuv hujjatlarini ishlab chiqish va tatbiq etish
ancha oson kechadi.

